
1.0 Siulequt
Nakuuserneq paquminartuuvoq inuiaqatigiinnilu kingunerluutaasoq oqaluuserineq aju-
garput apeqquteqarfiginerlu ajugarput. Tamanna nakuuserfigineqarsimasunik nakuu-
sernermit attorneqarsimasunik annertuumik sumiginnaaneruvoq. Nakuusertarneq 
akior sinnaassagutsigu inuiaqatigiittut imminut suleqatigiinnissarput pisariaqarpoq, 
Naalakkersuisullu iliuusissatut pilersaarut aqqutigalugu suliniutissanik tigussaasunik 
saqqummiussinissamik qanigisanilu annersaasarnermut tunngatillugu paqumigisaqar-
neq ersikkunnaarsinniarlugu kissaateqarput, taamaaliornikkut ajornartorsiut ammasu-
mik oqaluuserineqarsinnaassammat.

Uagut inuiaqatigiittut nakuusertarnerup piuinnarnerata peersinnissaanut akisussaasa-
riaqarpugut ilaqutariinnilu nakuusertarnermut takussutissanik takugaangatta inuiaqa-
tigiittut akuleruttariaqarpugut. Nakuusertarneq nammineq suliassaanngilaq taamaam-
mallu meeqqat inuusuttullu nakuuserfigineqanngitsumik atornerluinertaqanngitsumillu 
ilaqutariinni toqqissisimasuni peroriartornissaat inuiaqatigiittut akisussaaffigisaria-
qar parput. Qanigisatut attuumassuteqarfigisani nakuusernernik akiuiniarnerit ataatsi-
moorluni akisussaaffiupput. 

Naalakkersuisut peqatigitillugu maluginiarpaat maannamut Nakuusertarnermut Iliuu-
sissatut Pilersaarut 2014-2017 atorlugu qanigisariinni nakuusertarnermut suliniutissat 
pingaarutillit neriunaatillillu amerlasuut aallartinneqareersimasut. Suliniutit Meeqqat 
pillugit Naalagaaffiit Peqatigiit Isumaqatigiissutaata Meeqqat Pisinnaatitaaffii pillugit 
Ataatsimiititaliaanit misissorneqarnerani pitsaasumik maluginiarneqarsimapput1. Taa-
maattumik iliuusissatut pilersaarut taanna nakuusertarnermik akiuiniarnermut iliuusis-
satut pilersaarummut siusinnerusumut aamma malitseqartitsineruvoq. Qanigisariinni 
nakuusertarnermut iliuusissatut pilersaarut nutaaq atorlugu Naalakkersuisut taamaasil-
lutik suliniutit qanigisani nakuusertarnerup annikillisarnissaanut iluaqutaasinnaasut 
ingerlatiinnarusuppaat, nukittorsaaffigerusuppaat ineriartortitsiffigerusullugulu.

Qanigisariinni nakuusertarneq suliassaqarfiuvoq immikkuullarissoq inuiaqatigiinnilu 
immikkoortut assigiinngitsut akornanni inunnik ilisimasalinnik assigiinngitsorpassuar-
nik eqquisuulluni. Nakuusertarneq inunnik amerlasoorpassuarnik aamma eqquisarpoq, 
tassami nakuusertarneq inunnut nakuusertartunut, inunnut nakuusernermik eqqugaa-
sunut inunnillu nakuusernermik isiginnittunut kisimi sunniineq ajormat. Amerlanertigut 
atta ve qarfigisartakkat inuillu sumiiffinniittut toqqaannartumik toqqaannanngitsumil-
luunniit nakuusernermik eqqugaasarput. Iliuusissatut pilersaarummi anguniarneqartut 
su li niutigineqartullu nakuusertarnerup immikkuullarissusaanik aallaaveqarput. Suliniu-
tis sat suliassaqarfinnik tamanik attuisut pilersinneqarsinnaassappata iliuusissatut pi-
ler saarummi nutaami pingaarnermik suleriaasissaq tassaassaaq - tamanut isiginnittoq, 
su lias saqarfiit assigiinngitsut aqqutigalugit sulissutiginnittoq pinaveersaartitsiffiu-
sorlu. 

1  CRC – Convention on the Rights of the Child -  
https://www.ohchr.org/en/instruments-mechanisms/instruments/convention-rights-child

 https://www.ohchr.org/en/instruments-mechanisms/instruments/convention-rights-child
 https://www.ohchr.org/en/instruments-mechanisms/instruments/convention-rights-child

Kalaallit Nunaanni innuttaasut nakuusernermik atugaqarlutik inuuneqannginnissaat 
Naalakkersuisut anguniagaraat iliuusissatullu pilersaarut manna atorlugu kialuunniit 
qanigisariinni nakuusernermik atugaqarluni inuunnginnissaata aamma meeqqat inuusut-
tullu toqqissillutik peqqissuullutillu peroriartornissaasa tamattalu nakuusernermik unit-
sitsiniarnitta qulakkeernissaanik Naalakkersuisut kissaateqarput. 

Atuarluarisi!

Aqqaluaq B. Egede Erik Jensen
Naalakkersuisoq Meeqqanut, Inuusuttunut 

Ilaqutariinnullu Naalakkersuisoq
Ineqarnermut Attaveqaasersuutinullu  

Naalakkersuisoq

Naaja H. Nathanielsen
Aningaasaqarnermut, Naligiissitaanermut, Aatsitassanut  

Inatsisillu Atuutsinneqarnerannut Naalakkersuisoq



9



10

2.0 Tunuliaqutaasut
Naalakkersuisut qanigisariinni nakuusertarneq ukkatarineqalissasoq suliniutillu angu-
niagaqarfiusut inuiaqatigiinni nakuusertarnerup pinaveersaartinnissaanut killeqartin-
nissaanullu anguniagaraat. 

2021-mi Inatsisartut ukiakkut ataatsimiinneranni arnanut nakuusertarnerup angerlarsi-
maffimmilu nakuusertarnerup pinaveersaartinnissaanut akiorniarnissaanullu Europa- 
rådip Isumaqatigiissutaanut (Istanbulimi isumaqatigiissut) Kalaallit Nunaata ilaalernis-
saa aalajangiunneqarpoq. Isumaqatigiissummi arnanut nakuusertarnermut angerlarsi-
maffimmilu nakuusertarnermut akuersinngilluinnarnerup eqqunnissaa siunertaavoq. 
Nakuusertarnerup pinaveersaartinnissaa, eqqugaasut illersorneqarnissaat nakuuser-
tartullu inatsisitigut malersorneqarnissaat isumaqatigiissummi pingaarnertut tunnga-
viupput. Istanbulimi Isumaqatigiissutip akuerineratigut Kalaallit Nunaat isumaqati-
giissummi artikelinik malinninnissaminut pisussaaffilerneqarpoq. Isumaqatigiissummi 
artikelit ilarpassui iliuusissatut pilersaarummi suliniutissatut siunnersuutit aqqutigalu-
git tunniunneqartarput iliuusissatullu pilersaarutit isumaqatigiissutip malinneqarneru-
nissaanut qulakkeerinneqataasuullutik. Iliuusissatut pilersaarummi isumaqatigiissummi 
Pinaveersaartitsineq pillugu kapitali III-mi aamma Illersuisarneq tapersersuisarnerlu 
pillugit kapitali IV-mi artikelit immikkut taperserneqarput. Meeqqat  Pisinnaatitaaffii 
pillugit Naalagaaffiit Peqatigiit Isumaqatigiissutaa qanigisani nakuusertarnerup pina-
veersaartinneqarnissaanut pingaarutilimmik sinaakkutaasutut isigineqarpoq. Kisianni 
Naalagaaffiit Peqatigiit Meeqqat Pisinnaatitaaffiisa pillugit Isumaqatigiissutaa naa la-
gaaffiit meeqqat nakuusernernit suugaluartunilluunniit illersorneqarnissaannik pisus-
saaffeqarnerannut atatillugu ersareqqissaarpoq (takuuk isumaqatigiissummi artikeli 
19 kiisalu General Comment No. 13: The right of the child to freedom from all forms of 
violence)2.

Tamatuma saniatigut Naalagaaffiit Peqatigiit CEDAW Komiteata, arnanut assigiinngi-
sitsinerit suugaluartut atorunnaarnissaannut Naalagaaffiit Peqatigiit komiteat, piffik-
kaartumik nalilersuinermini (2021) Kalaallit Nunaat qanigisariinni nakuusertarnerup 
akiorniarnissaanut iliuusissatut pilersaarummik suliaqassasoq innersuussutigisimavaa 
(innersuussut 21.f). Taamatuttaaq iliuusissatut pilersaarut Kalaallit Nunaata Naalagaaf-
fiit Peqatigiit nunarsuaq tamakkerlugu anguniagaasa pitsaanerulernissaannut sulinermi 
peqataanerulernissaa ilaatinneqarpoq. Nunarsuarmi anguniagaq 5 immikkut: Suiaassut-
sit akornanni naligiinneq, nunarsuarmi anguniagassaq 16: Eqqissineq, naapertuilluarneq 
sullissiviillu patajaatsut, timikkut, tarnikkut kinguaassiutitigullu annersaasarnermik 
suliaqassapput3.

Qanigisariinni nakuusertarnerup akiorneqarnissaa pillugu iliuusissatut pilersaarut 
2023-2027 innersuussutinut tamakkununnga Naalakkersuisut akissutigisaraat tassa-
nilu piffissamut qaninnerusumut nakuusertarnerup pinaveersaartinnissaa akiorniarnis-
saalu anguniagaavoq piffissamilu ungasinnerusumi Kalaallit Nunaanni innuttaasut qani-
gisariinni nakuusertarnermik misigisaqarlutik inuussanngitsut anguniagaalluni.

2 https://www.unicef.dk/wp-content/uploads/2022/11/Borns-rettigheder_FOLDER-digital.pdf
3 https://www.anguniakkavut.gl/

https://www.unicef.dk/wp-content/uploads/2022/11/Borns-rettigheder_FOLDER-digital.pdf
https://www.anguniakkavut.gl/

3.0 Iliuusissatut pilersaarummi 
 siunertarineqartut suliniutissallu

Iliuusissatut pilersaarummi siunertaq marlunnut avinneqarsimavoq: 

 § Suliniutissat pioreersut qanigisariinni nakuusertarnerup annikillisarnissaanut 
iluaqutaasinnaasut ingerlaannarnissaat, patajaannerulernissaat ineriartortit si-
viunissaallu Naalakkersuit kissaatigaat. 

 § Qanigisariinni nakuusertarnerit suugaluartut annikillisaaffigineqarnissaat 
Naalakkersuisut kissaatigaat inuiaqatigiillu nukittunerusut naligiinnerusullu 
 angorusullugit. 

Iliuusissatut pilersaarummi siunertarineqartut suliniutissaqarfiit sisamat  aqqutigalugit 
piviusunngortinneqassapput, taakku ataatsimoorlutik ilaatigut nakuusertarnerup unit-
sinnissaanut ilaatigullu nakuusertarnerup pilersarnerata pinaveersaartinnissaanut 
pingaarluinnartuupput. Iliuusissatut pilersaarummi pingaarnertut sammineqartut im-
mikkoortuni tullinnguuttuni pingaarnertigut takutinneqarput kingornagullu sukumiine-
rusumik nassuiaaffigineqarlutik. 

Qanigisariinni nakuusertarnerup akiorneqarnissaa pillugu iliuusissatut pilersaarut ka-
tillugit suliniuteqarfissanik sisamanik arlalinnik suliniuteqarfissartalinnik imaqarpoq 
taakkulu ataatsimoorlutik qanigisariinni nakuusertarnerit amerlassusaannik pinaveer-
saartitsiffiussapput annikillisaallutillu tassanilu nakuuseriaatsit tamarmik assigiimmik 
pingaartinneqarput. Suliniutit iliuusissatut pilersaarutip ukiuni tallimani atuuffissaata 
ingerlanerani aallartinnissaat Naalakkersuisut anguniagaraat.

Suliniuteqarfissat sisamat uku suliariniarneqarput taakkulu immikkoortuni tullinnguut-
tuni sukumiinerusumik takutinneqarput: 

1. Nakuusertarnerit imigassamut aalakoornartortalimmut attuumassutillit 
 ikilisinneqassapput

2. Qimarnguiit patajaallisarneqassapput amerlanerillu pilersinneqassapput
3. Angerlarsimaffimmi nakuusertarneq unitsinneqassaaq, nakuusernermik 

 eqqugaasunut nakuusersimasunullu pitsaanerusumik katsorsaanerit
4. Qanigisaasuni nakuusertarneq pillugu ilisimasaqarneq annertusarneqassaaq, 

meeqqat inuusuttullu akornanni pinaveersaartitsineq immikkut ukkatarineqarluni 

Suliniuteqarfissani sisamaasuni ajornartorsiutit qitiulluinnartut aammalu suliniutit pio-
reersut siunissamilu suliniutissat ineriartortinnissaannut siunnersuutit ukkatarinerisi-
gut iliuusissatut pilersaarummi misissuiffigineqassapput. 



13



14

4.0 Qanigisariinni nakuusertarnerup 
nassuiarneqarnera

Qanigisariinni nakuusertarnerit ilaquttat akornanni nakuusernerupput, soorlu aappa-
riit aappariissimasullu akornanni aamma angajoqqaat taakkualu meeraasa akornanni4. 
Nalunngisat qanittut allat akornanni nakuusertarnerit, soorlu ikinngutit akornanni, 
Naalakkersuisut qanigisariinni nakuusernertut aamma isigivaat. 

Naalakkersuisut nakuusertarneq imannak nassuiarlugu sulipput: 

 § Nakuuserneq iliuusiuvoq siorasaarinerulluniluunniit matumanilu - suna siuner-
taanersoq apeqqutaatinnagu - inuup allap kinaassusianut pinerluttumulluunniit 
tulluartuunngitsoq imaluunniit annilaangatitsisoq, anniartitsisoq imaluunniit 
inuk meeraagaluarpalluunniit inersimasuugaluarpalluunniit inummik ajoqusiisoq. 
Nakuuserneq inunnut allanut iliuuserineqartumut isiginnaartumut tusaasaqar-
toortumulluunniit assinganik sunniuteqarsinnaavoq. Nakuusertarneq nammineq 
ilisimaarereerlugu iliuusiusinnaavoq imaluunniit kamaammerujussuarnermi 
iliuusiusinnaalluni. Peqatigitillugu iliuutsit inuiaqatigiinni inatsisinik ileqqunillu 
 qaangiisut aamma pineqarput5.

Qanigisariinni nakuusertarnerit arlalinnik isikkoqarsinnaapput iliuusissatullu 
 pilersaarummi matumani nakuusertarnernut arfineq-marlunnut assigiinngitsunut 
 avinneqarsimallutik: 

 § Timikkut nakuuserneq - Timikkut nakuusertarneq patitsinikkut, isimmitsinikkut, 
ajatsinikkut, savimmik saassusinikkut qimitseriarnikkullu ilisarnaateqarpoq 
tamakkulu pineqartumut anniarnermik timikkullu ajoqusernermik kinguneqarsin-
naapput. Timikkut nakuuserneq isatsinneq ajatsinnerlu aqqutigalugit ajoqusiin-
nginnerusinnaavoq imalu sakkortutigilersinnaavoq toqumik toqutsinermilluun-
niit kinguneqariaannaalluni. 

 § Tarnikkut nakuuserneq - Tarnikkut nakuuserneq sorpassuartigut ilisarnarsin-
naavoq. Nakkarsaanertut, nikanarsaanertut, kanngunarsaanertut, uukapaatin-
neqartutut, siorasaarneqartutut imaluunniit kiserliortinneqartutut misiginar-
sinnaavoq. Tarnikkut nakuuserneq eqqugaasup inuuneranik killilersuissasoq 
imaluunniit nakkutiginninnerussasoq amerlanertigut nakuusertartup siuner-
tarisarpaa. 

4 Socialstyrelsen.dk: Qanigisariinni nakuusertarneq pillugu ilisimasat
5 Socialstyrelsen.dk: Qanigisariinni nakuusertarneq pillugu ilisimasat

 §  Kinguaassiutitigut nakuuserneq kinguaassiutitigullu pinngitsaaliineq - Kinguaas-
siutitigut nakuusernermik kinguaassiutitigulluunniit pinngitsaalineqarnermik 
eqqorneqarsimagaanni pineqartoq amerlanertigut sunngitsutut isigineqarner-
mik, ataqqineqannginnermik, paaqqutarineqannginnermik aammalu nammineq 
killissanik qaangiinermik misigisimasarpoq. Kinguaassiutitigut nakuusertarneq 
atornerluisup pisariaqartitaanik atornerluisullu piumasaqaataanik oqariartor-
neruvoq. Taaguut kinguaassiutitigut nakuuserneq iliuutsinut kinguaassiutitigut 
kinguaassiornermullu tunngasunut assigiinngitsorpassuarnut tunngavoq. 

 § Atortutigut nakuuserneq - Atortutigut nakuusertarneq eqqugaasumut sammi-
tinneqanngilaq, paarlattuanilli eqqugaasup pigisaanut tunngalluni. Atortutigut 
nakuusertarnermut assersuutissaq tassaavoq aapparisaq pigisanik imminermut 
pingaarutilinnik nalilinnillu aserorterilluni aallartissimappat.

 § Aningaasaqarnikkut nakuuserneq - Aningaasaqarnikkut nakuuserneq arlaatigut 
nakuuserneruvoq nammineq aningaasaqarnerup aqunnissaanik pisinnaatitaaf-
feerutsitsisoq. Imaassinnaavoq nammineq kontorisamut isersinnaajunnaarsima-
neq, nammineq akissarsiarisanik arsaagaaneq imaluunniit taarsigassarsinikkut 
allatut ajornartumik akiitsoqalerneq. 

 § Malersorneqarneq - Malersorneqarneq pilersarpoq utikattartumik kanngut taat-
suliornermik pineqaraanni. Imaassinnaavoq malersorneqartutut, nakkutigine-
qartutut misigisimaneq imaluunniit sms-inik sianernernillu kisissaanngitsunik 
tigusaqartarneq imaluunniit kanngusaarinernik, aserorterinernik imaluunniit 
tusaamanerlugaanermik misigisaqarnerit.

 § Qarasaasiakkut nakuuserneq - Qarasaasiakkut nakuuserneq arlaatigut nakuu-
serneruvoq malersuinermut assingusorujussuaq. Qarasaasiakkut nakuusartar-
nerup immikkoorutigaa kannguttaatsaaliornerit qarasaasiakkut ingerlanneqar-
tarmata. Imaassinnaavoq qarasaasiakkut inuit naapittarfiini siorasaarisoqartoq 
tamannalu aqqutigalugu qarasaasiakkut tatiginnilersitsiniaasoqartoq. 

Nakuuserfigitinnernik eqqugaasut tamarluinnangajammik ataatsikkut nakuusernernik 
assigiinngitsunik eqqugaasarput. Qanigisaasuni timikkut nakuuserneq assersuutigalugu 
tarnikkut nakuuserneq peqatigitillugu tamatigungajak pisarpoq6. Nakuuserneq aamma 
ataasiaannartumik pisinnaavoq. Naallu nakuuseriaatsit ilaat, soorlu tarnikkut nakuuser-
nerit, isertuunnerullugit pisaraluartut, nakuuseriaatsit tamakku timikkut nakuuserner-
tut ajoqusiisinnaatigipput7.

6  Dokkedahl og Elklit (2018), Undersøgelse af indbyrdes vold
7  Socialstyrelsen.dk – Nakuuseriaatsit assigiinngitsut. Danner.dk – Nakuusernerni pineqartut

5.0 Sullitassat suliassaqarfimmilu 
 suliniutit aallartereersut

Iliuusissatut pilersaarummi matumani pingaarnertut inuit tamarmik qanigisariinni inuit 
nakuusernermik nalaataqartartut imaluunniit nalaataqarsimasut, taakkununnga ilaal-
lutik LGBT+, inuillu nakuusertartut pingaarnertut sullitassaapput. Meeqqat inuusut-
tullu angerlarsimaffimmi nakuusernermik misigisaqartartut - nakuuserfigineqarlutik 
imaluunniit nakuusernermut isiginnaartuullutik. 

 § Nakuusernermik eqqugaasut.
 § Nakuusertartut.
 § Inuit nakuuserfigitinnermik eqqugaasunut qanimut attavillit nakuusertartullu.

Iliuusissatut pilersaarummi sullitassat tulliusut tassaapput inuit ilisimasallit nakuuser-
nermut tunngasunik suliaqartartut. 

Iliuusissatut pilersaarut kisiat atorlugu sulineq ingerlasinnaanngilaq. Taamaattoqarmal-
lu suliniutissanik allanik arlalinnik aallartitsisoqareersimavoq tamakkulu aqqutigalugit 
inuiaqatigiinni nakuusertarneq appartinneqarsinnaavoq, taamaasilluni ilaqutariinnut 
nakuuserfigitinnermik eqqugaasunut atugassarititat pitsaanerusut pilersillugit:

 § Istanbulimi Isumaqatigiissutip 2022-mi upernaakkut ataatsimiinnermi 
 isumaqatigineqarnissaa pillugu aalajangerneq.

 § Akuersinermik tunngaveqarluni pinngitsaaliisarnermut aalajangersakkap 
 eqqunnissaa Inatsisartuni Folketingimilu akuersissutigineqareerpoq ullorlu  
1. juuli 2023 atuutilissalluni. 

 § Naalakkersuisut 2021-mi tarnikkut nakuusertarnerup pinerluutitut kalaallit 
pinerluttulerinermik inatsisaanni isigineqalernissaa pillugu Justitsministere-
qarfimmut noqqaassuteqarsimapput Inatsisartunilu 2023-mi upernaakkut 
ataatsimiinnermi akuersissutigineqarluni. Tarnikkut nakuuserneq inuunermut 
allannguutaalluinnartumik sunniuteqarpoq. Nakuusertulli pineqaatissinneqarneq 
ajorput imaluunniit nakuusernerup pisariunera nakuuserfigineqartumullu sioo-
ranarnera pissutigalugit ajortuliaminnik paasitinneqarneq ajorlutik. Tarnikkut 
nakuusertarnerup pinerlunninngortitsinikkut nakuuserneq paquminarunnaarsis-
sinnaavarput nakuuserfigineqartullu amerlanerusut tarnikkut nakuuserfigine-
qarnermik nalunaaruteqarnissaannut ikiorlugit, kiisalu nakuusertartut iliuusaat 
sunniuteqarnerusumik unitsillugillu pinaveersaartissinnaallutigit. Tarnikkut 
nakuuseqqittarnerit pinerlunninngortinnerisugut nakuuserfigineqartut anniaa-
taan nik akuersinerput inuiaqatigiittullu taamannak nakuusertarnermik akuer-
sinnginnerput takutissavarput. Inatsisit kulturimik attassisuugajupput inuiaqa-
tigiinnilu iliuutsit ilusaannik allannguinermut aqqutissiuisinnaallutik. 

 § Kalaallit Nunaanni meeqqanut inuusuttunullu pitsaanerusumik suliniuteqarnis-
saq pillugu kalaallit qallunaallu oqartussaasoqarfiisa assigiinngitsunik suliallit 
akornanni suleqatigiinnerisa iluanni kinguaassiutitigut atornerluisarneq qitiutil-
lugu Kalaallit Nunaanni Politiit iluanni immikkoortortamik pilersitsinissaq.

 § Kalaallit Nunaanni Politiit “Suleqatigiit Immikkut Ilisimasallit” pilersissimavaat, 
taakku qanigisariinni nakuusertarneq pillugu politiit suliaqarneranni piginnaan-
ngorsarnissaat ilaatigut suliassaraat. 

 § Kalaallit Nunaanni meeqqanut inuusuttunullu pitsaanerusumik suliniuteqarnis-
saq pillugu kalaallit qallunaallu oqartussaasoqarfiisa assigiinngitsunik suliallit 
akornanni suleqatigiinnerisa iluanni Meeqqanut Ilaqutariinnullu Sullissiviup 
 ineriartortinnissaanik sulineq.

 § Piffissami 2022-2024-mut misiligutitut suliniutissamut aningaasaliissutit 
 Folke tingimeersut aqqutigalugit Kalaallit Nunaanni meeqqat illussaannik 
 pingasunik pilersitsinissaq.

 § Malersuisarnerup pinerluutitut isigineqalernissaa
 § Qarasaasiakkut isumapiloqarneq tunngavigalugu tatiginnilersitsiniaanerup 

 pinerluutitut isigineqalernissaa

Naalakkersuisut qanigisariinni nakuusertarnerup akiorneqarnissaa pillugu iliuusissatut 
pilersaarutaat taamaasilluni suliassaqarfimmi politikikkut suliniutinut allanut ataqati-
giissutut isigineqassaaq. 

Tamatuma saniatigut Meeqqanut, Inuusuttunut Ilaqutariinnullu Naalakkersuisoqarfik 
periusissatut iliuusissatullu pilersaarutinik allanik arlariinnik suliaqarpoq tamakkulu 
iliuusissatut pilersaarummut matumunnga attuumassuteqarput, tamatumani inunnut 
innarluutilinnut tunngatillugit iliuusissatut pilersaarut ilanngullugu. Iliuusissatut piler-
saarutip Kalaallit Nunaata inuit innarluutillit pisinnaatitaaffii pillugit Naalagaaffiit 
Peqatigiit isumaqatigiissutaannik naammassinninnera pillugu nassuiaat aallaavigaa. 
Inunnut innarluutilinnut iliuusissatut pilersaarut qanigisaasuni nakuusertarnermut ili-
uusissatut pilersaarummut matumunnga immikkut ittumik pingaaruteqarpoq, inunnut 
innarluuteqanngitsunut sanilliullugit inuit innarluutillit nakuuserfigineqaratarsinnaane-
rat innarlerneqaratarsinnaanerallu annertunerummat. Periusissat iliuusissatullu piler-
saarutit tamarmik qanigisaasuni nakuusertarnernik pinaveersaartitseqataapput Kalaal-
lit Nunaan nilu inuiaqatigiinni inissisimaffinni tamani meeqqat, inuusuttut ilaqutariillu 
 pitsaanerusumik atugaqarnissaannik qulakkeerinneqataallutik.

6.0 Kalaallit Nunaanni  
nakuusertarnermut sunik  
ilisimasaqarpugut?

Nakuusertarneq inuiaqatigiinni ajornartorsiutaasorujussuuvoq. Kalaallit Nunaanni 
 Politiit ukiumoortumik kisitsisinik naatsorsueqqissaarneranni kisitsisit naapertorlugit 
2022-mi nakuusertarnermut suliat 1.090-it nalunaarutigineqarsimapput, ajoraluartu-
milli nalunaarutiginninnerit nakuusernerit suussusaannut agguataarneqarsimanatik. 
Kisitsisinili nakuusertarnerit nalunaarutigineqartut kisimik pineqarput taamaammallu 
inuiaqatigiinni ilisimaneqarlutik. Qanigisariinni nakuusertarnerit qanoq amerlatiginersut 
missingerniartarnerat ajornarnerujussuuvoq. Tamanna isumaqarpoq nakuusertarnerit 
angerlarsimaffiup iluani pisartut matumani pineqartut. Eqqortuusorli tassaavoq inuit 
amerlavallaat ulluinnarni nakuusernermik atugaqarlutik inuusarnerat. 

Politiit ukioq 2022-mut kisitsisaataanni allassimavoq, angerlarsimaffinni eqqissiviil-
liornerit meerartaqanngitsut 2.023-t nalunaarutigineqarsimasut angerlarsimaffinnilu 
eqqissiviilliornerit meerartallit 501-it nalunaarutigineqarsimallutik kiisalu nakuuser-
nerit 1.090-it nalunaarutigineqarsimallutik. Ilutigitillugu oqaatigineqassaaq 2022-mut 
kisitsisini allassimammat 2021-mut sanilliullugu angerlarsimaffinni eqqissiviilliornerit 
nakuusernermillu nalunaarutiginninnerit ikileriarsimammata, ukiulli kingulliit tallimat 
 ingerlaneranni angerlarsimaffinni eqqissiviilliornerit meerartallit amerlisimallutik.

Meeqqat Illersuisuata angalanermut nalunaarusiani arlalinni8 meeqqat timikkut toq-
qaan nartumik nakuuserfigineqartartut imaluunniit ilaquttat ilaasa nakuuserfigineqar-
nerannut isiginnaartuusartut aamma nalunaarutigineqarpoq. Taamaasilluni Meeqqat 
 Illersuisuata Qeqqata Kommunianut angalanermut nalunaarusiaani atuarneqarsin naa-
voq: ”meeqqat ima amerlatigisut (…) angerlarsimaffimmi nakuusernermik nalaataqar-
tarput. Ilaat nammineq timimikkut timikkut nakuusernermik nalaataqartarput allallu 
ilaquttat ilaasa timikkut nakuuserfigineqarnerannut isiginnaartuusarlutik” (MIO - 
Meeqqat pisinnaatitaaffii pillugit Sullissivik, 2017)

2018-imi innuttaasunik misissuinermi paasinarsivoq inunngortartunut sanilliullugu 
meeraatilluni angerlarsimaffimmi nakuusertarnerit ikiliartulersimasut. Inuit 1970-
1980-ip akornanni inunngortut 50%-ii meeraatilluni angerlarsimaffigisami nakuu-
serfigitinnermik nalaataqarsimasut inuit 1995-imi kingornagulluunniit inunngortut 
meeraatilluni angerlarsimaffigisami nakuusernermik nalaataqartut 28%-iisimapput 
(Larsen, Hansen, Ingemann, Jørgensen, Olesen, Sørensen, Koch, Backer & Bjerregaard, 
2018). Taamaakkaluartoq 28%-t suli amerlavallaarput matumanilu pisut ilisimasaqar-
figisagut kisimik pineqarput kisitsisillu nalunaarsorneqarsimanngitsut amerlassusaat 
ilisimasaqarfiginngilagut.

8   MIO – Meeqqat pisinnaatitaaffii pillugit Sullissivik (2017), Qeqqata Kommunianut Meeqqat Iller-
suisuata angalanermut nalunaarusiaa aamma MIO-mut - Meeqqat pisinnaatitaaffii pillugit Sullis-
sivimmut (2016), Paarinnga, Meeqqat Illersuisuata Tasiilami Meeqqaat Pisinnaatitaaffiinut tun-
ngatillugu meeqqat atugarisaat pillugit innutaasunik meeqqanik inersimasunillu tusarniaanera

Kalaallit Nunaanni Politiit 2022-mut ukiumoortumik kisitsisinut takussutissaanni taku-
neqarsinnaavoq 2018-imi nakuusernermik nalunaarutiginninnerit 701-iusut, tamanna 
2022-mi nakuusernermik nalunaarutiginninnerit 1.090-inut amerleriarsimapput. 64%-
imik qaffariarneruvoq. Taamaattorli 2020-miit 2022-mut nakuusernermik nalunaaruti-
ginninnerit malunnaatilimmik ikilisimasut erseqqissassallugu aamma pingaaruteqarpoq, 
tassa nalunaarutiginninnerit 1.394-imiit 1.090-inngorsimammata. Ilanngullugu erseq-
qis saatigineqassaaq kisitsisit taakku timikkut nakuusernermuinnaq tunngammata 
taakkulu qaavatigut nakuusertarnernik allanik nalunaarsorneqarsimanngitsunik ilaqar-
sinnaallutik. Piffissami 2020-2022 aalakoornartulimmik imigassartortarneq nakuuser-
tarnernut suliat nalunaarutigineqartut qaffanneranut pissutaasut pingaarnertut isigi-
neqarpoq, tak. Kalaallit Nunaanni Politiit ukiumoortumik kisitsisaatai 2022-imeersut. 
Taamatuttaaq piffissami 2020-2022 Coronamik nunarsuaq tamakkerlugu nappaalaneq 
nakuusernernut nalunaarutigineqartunut sunniuteqarsimanissaa ilimanarsinnaavoq. 
Kisiannili tamanna uppernarsarneqarsinnaanngimmat, nunarsuaq tamakkerlugu Corona-
mik nappaalanersuaqarnera qaffariaammut nassuittumik pissutaasimaneranut naliliis-
sutigineqarsinnaanngilaq. Taamaammat qanigisariinni nakuusertarnerup akiorneqar-
nissaa pillugu iliuusissatut pilersaarummi uani ilaatigut nakuusertarnerit imigassamut 
aalakoornartortalimmut attuumassutillit pinaveersaartinnissaannut suliniutissat tigus-
saasut atorlugit nakuusertarnerit imigassamut aalakoornartortalimmut attuumassutil-
lit immikkut qitiutillugit sulisoqarniarpoq. Angerlarsimaffimmi nakuusertarneq ilaquta-
riinnut tamanut, pingaartumik meeqqanut, sunniuteqartarpoq meeqqallu inuunerat 
amerlanertigut atugarliornermik sunnerneqarsimasarpoq. 

Misissuinermi paasinarsivoq meeqqat angerlarsimaffimmi  nakuuserfigineqarnermik 
nalaatallit amerlanertigut imminut ajoqusernissamik imminullu toqunnissamut eqqar-
saa teqarnermik ajornartorsiuteqartut. Meeraanermi nakuusernermik nalaataqartar-
simaneq meeqqamut pineqartumut annertuunik ajortunik sunniuteqarsinnaavoq, 
pif fis samut qaninnerusumut ungasinnerusumullu. Nakuuserfigitinnermik nalaataqarsi-
magaanni ilinniarsinnaanermut ajornartorsiutitut, inuuniarnikkut peqqissutsikkullu ajor-
nartorsiutitut kiisalu tarnikkut suussusersinertut ittut aqqutigalugit ajornartorsiutinn-
gortussanut arlalinnut navianaatit pinngorsinnaanerat ilisimatusarnermi paasinarsivoq. 
Meeqqat nakuuserfigineqarnermik nalaataqarsimasut meeqqanut nakuuserfigineqar-
nermik nalaataqarsimanngitsunut sanilliullugit amerlanertigut imminnut naammagisi-
maarneq ajorput imminnullu tatiginnginnerusarlutik. Tamatuma saniatigut kiserlior-
tuu neq, pimmatiginninneq amigartumillu attaveqartarnerit aqqutigalugit meeqqat 
nakuu ser figitinnermik eqqugaasut amerlanertigut nassaassaasarput9.

9  Børns Vilkår (u. å.), Vold mod børn i Danmark – Analyse af fysisk og psykisk vold i hjemmet.

7.0 Iliuusissatut pilersaarummi 
 suliniuteqarfigisat

Iliuusissatut pilersaarummi suliniutissat oqaatigineqareersutut suliniuteqarfissanut 
 sisamanut sammitinneqarput: 

1. Nakuusernerit imigassamut aalakoornartortalimmut attuumassutillit 
 ikilisarneqassapput. 

2. Qimarnguiit patajaallisarneqassapput allilerneqarlutillu. 
3. Angerlarsimaffimmi nakuusertarneq unitsinneqassaaq, nakuuserfigitinnermik 

eqqugaasunut nakuusertartunullu pitsaanerusumik katsorsaasarnerit. 
4. Qanigisariinni nakuusertarneq pillugu ilisimalikkat meeqqat inuusuttullu akornanni 

pinaveersaartitsinerup immikkut ukkatarineratigut pitsanngorsarneqassapput. 

Suliniuteqarfigisaq 1: Nakuusertarnerit imigassamut 
 aalakoornartortalimmut attuumassutillit ikilisinneqassapput
Imigassaq aalakoornartortalik angerlarsimaffimmilu timikkut nakuusertarneq imminnut 
atalluinnartuupput. Meeqqat inuusuttullu angerlarsimaffimmi imigassamik aalakoornar-
tortalimmik ajornartorsiuteqarfiusumiittut inuusuttunut meeraatilluni angerlarsimaf-
fimmi imigassamik aalakoornartortalimmik nalaataqarsimanngitsunut sanilliullugit 
angerlarsimaffimmi nakuusernermik atugaqarlutik misigisaqartarnissaat 25-riaammik 
navianaateqarnerusoq misissuinerit takutippaat. Tamatuma saniatigut inuusuttunut 
meeraatilluni angerlarsimaffimmi imigassamik aalakoornartortalimmik ajornartorsior-
nermik misigisaqarsimasunut tunngatillugu meeraanermi kinguaassiutitigut atornerlun-
neqarnissaq pingasoriaammik ulorianarnerulertarpoq (Ottendahl, Bjerregaard, Svartá, 
Sørensen, Olesen, Nielsen & Larsen, 2021). Tamatuma saniatigut eqimattani meeraatil-
luni angerlarsimaffimmi imigassamut aalakoornartortalimmut atatillugu amerlanerti gut 
ajornartorsiuteqarlutik oqariartortuni sakkortuumik nakuusernermik kiisalu meeraa-
tilluni atornerlunneqarsimanermik nalaataqarsimasut amerlanerpaapput (Larsen og 
Bjerregaard, 2019). Inersimasut imigassamik aalakoornartortalimmik ajornartorsiu-
taan nik, nakuusernerannik aamma meeraatilluni kinguaassiutitigut atornerluinerannik 
eqqugaasimagaanni tamanna inersimasunngoreernermi takussutissaqartuartussaavoq. 
Oqimaatsorsiornernut taakkununnga pinaveersaartitsinissat sammitinneqartut pingaa-
ruteqassusiat meeqqat inuusuttullu peqqinnissaannut, pingaartumillu anersaakkut 
peqqissuunissaannut sunniuteqarsinnaanngitsut isigineqassanngillat (Ottendahl, 
 Bjerregaard, Svartá, Sørensen, Olesen, Nielsen & Larsen, 2021).

Nakuusertarneq inuiaqatigiinni ajornartorsiutaaqisoq Kalaallit Nunaanni Politiit 2022-
mut ukiumoortumik kisitsisinut takussutissaanni nakuusertarnermut suliarpassuit 
amerlassusaannut ersarissumik takussutissaavoq. 

Nakuusernernut nalunaarutigineqartunut kisitsisitigut paasissutissani nakuusernernut 
pisut amerlassusiisa aamma imigassartorsimanerit akornanni ersarissumik takussutis-
saqarnera immikkut erseqqissarneqarpoq. Taamaammat nakuusertarnernut imigassa-

mut aalakoornartortalimmut attuumassutilinnut immikkut isiginnittoqalernissaa 
pi ngaa ruteqarpoq. Naak 2021-miit 2022-mut ikileriartoqartoq takuneqarsinnaagaluar-
toq, nakuusernermik nalunaarutiginninnerit amerleriarsimasut 2018-miit aamma 2022-
miit kisitsisitigut paasissutissat takutippaat. Taamanikkut 2018-imi nakuusertarnerit 
pillugit nalunaarutiginninnerit 701-iusimapput 2022-milu nakuusernermut pinerluutinut 
nalunaarutiginninnerit 1.090-iullutik, Coronap tuniluunnera isiginninnermut aamma 
ilaatinneqassaaq. 

Nakuusertarnerit imigassamut aalakoornartortalimmut attuumassutillit pinaveersaar-
tinnissaat pingaaruteqarpoq. Kalaallit Nunaanni imigassamik aalakoornartortalimmik 
atuinerit appartinnissaannut susassaqartut tamarmik suleqataasariaqarput.

Allorfik

Nuna tamakkerlugu aanngajaarniutinut katsorsaavik Allorfik aanngajaarniutinik ajornar-
torsiutilinnut tamanut katsorsaanissamik neqeroortarpoq. Matumani suiaassuseq nu-
naqarfimmilu najugaqarneq apeqqutaanngillat. Allorfik ilaqutariippassuit aanngajaar-
niutinik ajornartorsiutillit immikkuullarissunik pisariaqartitsisarmata suliassaqarfiit 
assigiinngitsut aqqutigalugit suleqatigiittoqarnissaanik pisariaqartitsiffiusunik peqqin-
nissaqarfimmik kommuninilu immikkoortortanik suleqateqarpoq.

Allorfimmi katsorsartinnerup nalaani atuisoq kisimiitillugu sammineqarneq ajorpoq. 
Qanigisaasunut ilaquttanullu tamanut naapinnerit aamma ingerlanneqartarput. Tassani 
eqqarsaataavoq ilaquttani qitornaasut angajoqqaami sunerinik paasitinneqartassasut 
namminneerlutillu ilaquttaminni susoqartarneranut kiisalu qanoq ittoqartariaqarnera-
nut isummatik annillugit.

Tamatuma saniatigut Allorfik inersimasunut qanigisaasunut immikkut neqeroortarpoq. 
Tassani aanngajaarniutinik atuisut atuisuunngitsullu, inuusuttunut aanngajaarniutinik 
atuisunut eqimattakkaarluni neqeroornerit, inuusuttunut atuisunut angajoqqaat neqe-
roorfigisarnerat aammalu inuusuttunut angerlarsimaffimmi aanngajaarniutinik atuiffiu-
suni peroriartorsimasunut neqeroornerit pineqarput. Allorfik imigassamik aalakoornar-
tortalimmik atornerluisuunermut suliassaqarfimmi suliniutinut aallartereersunut 
ilaa voq taannalu nakuusertarnerit imigassamut aalakoornartortalimmut attuumassutil-
lit pinaveersaartinnissaannut ilapittuutaasinnaavoq, taamaammat tamanna siunerta-
ralugu ineriartorteqqittariaqarpoq. 

Suliniutit pioreersut inerisaaffiginissaat

 § Imigassap aalakoornartortallip tuniniarnerata annikillisarnissaanut annerusumik 
ataatsimoortumillu akisussaassuseqarneq.  
Naalakkersuisut suliffeqarfiutillillu imigassamik aalakoornartortalimmik tuni-
niaasartut suleqatigiinnissamik oqaloqatigiinnermillu qaninnerusumik aallartit-
sisimapput, tassani nunarput tamakkerlugu imigassamik aalakoornartortalimmik 
atuinerup annikinnerulernissaanut ataatsimut akisussaassuseqarnerup pilersin-
nissaa oqariartuutiginissaalu pillugit ataatsimut anguniagaqarnissaq oqariar-
tuutigalugu. 



25

 § Inunnut imigassamik ajornartorsiutilinnut allatullu atornerluisuunermut 
 ajornartorsiutilinnut katsorsartinnissamut neqeroorutit pioreersut pingaar-
tinneqarnerussapput ineriartorteqqinneqarlutillu.  
Inunnut imigassamik aalakoornartortalimmik ajornartorsiutilinnut taakkualu 
qani gisaannut katsorsartinnissamut periarfissat pitsaasut sunniuteqarsinnaa-
sullu qulakkeerniarlugit suliniutit Allorfittut ittut ineriartortinnissaannut inger-
lannissaannullu aningaasanik amerlanernik immikkoortitsisoqassaaq.

Suliniuteqarfigisaq 2: Qimarnguiit patajaallisarneqassapput 
amerlanerillu pilersillugit
Nakuuserneq annertusiartortillugu qimarnguimmut qimaanissaq periarfissaavoq 
kingullerpaaq. Iliuusissatummi pilersaarummi suleqatigiinnerit pinaveersaartitsiffiusut 
suliassaqarfiillu assigiinngitsut aqqutigalugit suleqatigiiffiusut patajaallisinnissaat 
siunertaavoq, taamaasilluni nakuusertarnermut ersiutit siusissukkut paasineqarlutillu 
unitsinneqarsinnaammata. Taamaattorli innuttaasut nakuuserfigitinnermik eqqugaasut 
qimarnguimmut eqqortumik ikiorneqarnissartik pillugu saaffiginnittarnissaannut inuia-
qatigiittut akisussaasussaavugut. Illoqarfimmi nunaqarfimmiluunniit najugaqarneq 
assigiinngitsuusoq isiginiassallugu pingaartuuvoq, innuttaasoqarpormi neqeroorutiniit 
pioreersuniit ungasissumi najugaqartunik qimaasoqassappallu innuttaasup toqqamma-
vimminik annaasaqariaannaanera navianaateqarsinnaavoq. Taamaammat iliuusissatut 
pilersaarut aqqutigalugu neqeroorutit pioreersut ineriartorteqqinnissaat patajaallisar-
nissaallu kissaataavoq tamannalu aqqutigalugu kommunini nakorsiartitsisarnikkut 
ne qeroorutit patajaallisarnissaat periarfissillugu. Taamaaliortoqarpormi nakuuserfi-
gitinnermik eqqugaasut eqqarsaatigineruniarlugit aamma nakuusertut najukkaminni 
eqqortumik ikiorneqarsinnaaqqullugit. Taamaaliornikut innuttaasoq tulluarnerusumik 
nakuusertarnerminik unitsitsisinnaavoq. 

Ullumikkut nunatsinni qimarnguiit katillugit qulingiluaapput, taakkunanngali marluin-
naat, Nuummi qimarnguik nunalu tamakkerlugu qimarnguittut katsorsaasarfiusoq 
Illernit Qeqertarsuarmiittoq, nakuuserfigitinnermik eqqugaasunut  katsorsaanissamik 
neqeroortarput. Taakku ilaat Qimarnguiit pillugit Namminersorlutik Oqartussat na lu-
naa rutaat nr. 18, 8. december 2004-meersoq naapertorlugu suliffeqarfiupput imminut 
pigisut allallu Meeqqaanut Ilaqutariinnullu Sullissiviit imaluunniit inunnik isumaginnit-
toqarfiit ataanni kommuniniit ingerlataallutik. Kiisalu Nuna tamakkerlugu qimarnguik 
Illernit Namminersorlutik Oqartussanit ingerlataavoq. 

Qimarnguiit amerlanersaannut tunngatillugu ataatsimoorussaq tassaavoq tamakku 
mas sakkut taamatut isikkoqarlutik arnanut meeqqanullu nakuusernermik eqqugaasunut 
neqeroorummik ingerlalluarsinnaasumik suliatigullu ilisimasalimmit neqeroorutaasumik, 
nakuusernermik eqqugaasut pisariaqartitaannut tulluartumik neqeroortarnissamik 
ajornakusoorfeqarnerat. Tamanna atuuppoq isumannaatsumik toqqissisimanartumillu 
najugaqarfissamik neqeroorsinnaanermut tunngatillugu, tassanimi arnat meeqqallu 
anner sarneqarnermik eqqugaasut tapersersorneqarnermik, isumassorneqarnermik, 
siun nersorneqarnermik kingunerluutillu suliarinissaannik tunineqarsinnaammata. 

Qimarnguiit aaqqissuussaanikkut kommunit ingerlatsiviini inissisimanermikkut aala-
jaan nerusumik aningaasalersorneqarsinnaassapput, soorlu Nuummi Kangaatsiamilu. 

Nuummi qimarnguivimmiit, Nuummi Qimarnguivik, aaqqissuussaanikkut Meeqqanut 
ilaqutariinnullu Sullissiviup ataaniittoq, misilittakkani paasinarsisimavoq taamatut 
aaqqissuussinikkut qimarnguinni suliatigut nukissat nukittunerulertartut, aqutsinik-
kut aalajaatsuunissaq annerusumik anguneqartarpoq suliassaqarfiillu assigiinngitsut 
aqqutigalugit suleqatigiinneq annerulertarluni. Tamanna aamma isumaqarpoq ilaquta-
riinnut tamanut anguniagaqarfiusumik suliniutissap pilersinnissaa sukkanerujussuar-
mik pisinnaasoq. Kangaatsiami qimarnguik Ukkaq Isumaginninnermut Aqutsisoqarfiup 
ataa ni aaqqissugaanikkut inissisimavoq. Taamatut aaqqissuussinermi misilittakkat 
ta kutippaat ilaqutariit nakuuserfigineqarsimasut sukkanerujussuarmik kommunimi 
aaq qissuussinernut ilaalertartut, taamaattumik ikiorserneqarnissamik neqeroorfigine-
qartarlutik. Aaqqissuussaanikkut periaatsini marluusuni sunniutaasoq qitiulluinnartoq 
tassaavoq arnat meeqqallu qimarnguimmik attaveqarnerminni peqatigitillugu kommu-
nini sule riaatsinut attaveqalersinnaasarmata ilaqutariillu unammilligassaat tamanna 
aqqutigalugu ilisimaneqalerlutik. 

Qimarnguiit ilaqutariinnullu sullissiviit ineriartorput sulilu ilaqutariinnut tamanut angu-
sassaq pitsaanerpaaq anguniarlugu kiisalu sulisunut sulitilluni atugassarititat pitsaa-
nerpaat anguniarlugit ineriartorteqqittariaqarlutik. Qimarnguiit inatsisini atuuttuni 
namminersortuupput Namminersorlutik Oqartussanit kommuninillu tapiiffigineqartar-
lutik. Qimarnguiit kommuninit pigineqartut namminersortullu periarfissaalersinniarlugit 
inatsisip allanngortinneqarnissaa nalilersorneqaleruttorpoq.

Suliniutit pioreersut inerisaaffiginissaat

 § Qimarnguinnut isersinnaaneq siunnersuisarnerlu. 
Illoqarfinni tamani qimarnguinnik pilersitsineq. Ullumikkut qimarnguiit illoqarfiit 
tamakkerlugit ingerlataanngillat, taamaammat innuttaasorpassuit qimarnguissa-
mik toqqissisimanartumik iserfissaqanngillat. Tamanna atuuppoq arnanut anguti-
nullu nakuuserfigitinnermik eqqugaasunut kiisalu LGBTI+ inunnut. Qimar nguik 
ingerlatsinermut tapiissutissat 50%-iannik Naalakkersuisunut aamma ingerlat-
sinermut tapiissutit 50%-iannik kommuninut qinnuteqarsinnaavoq.  
Ilaqutariinnut sullissivinnut qimarnguinnullu malittarisassat nutaat pillugit siun-
nersuutip 2023-mi saqqummiunneranut atatillugu siunnersuutigineqarpoq 
qi marnguiit ilaatigut qimaaffissaqarnissamut neqeroornerup saniatigut nakuu-
sernermik eqqugaasunut neqeroortarnissaq qulakkeerniarlugu ilaqutariinnut 
 sullissivinnut atalertariaqartut. 

 § Kattunnerup atuutilersinnera 
Kattunneq danskit kalaallillu suliniutigivaat, tassani nunatsinni qimarnguinni 
 sulisut qaffassaaffiginissaat 2014-2019-imiit sulissutigineqalersimavoq.  
Nalilersuinermi paasinarsivoq Kattunneq pillugu pikkorissaanerni ilinniartitsineq 
qimarnguinni sulisut sulinerminnut atatillugu nukittunerulersimallutik misigisi-
ma lernerannut ilapittuutaasimasoq. Taakku ilaatigut misigisimapput arnanik 
meeqqanillu qimarnguinni tigusisarnerminnut pikkorinnerulersimallutik, ilisima-
sanik nutaanik periaatsinillu nutaanik takutinneqarsimallutik, tamakku periaatsit 
nutaat atorlugit najugalinnik sullissisinnaanerat anguneqarsinnaasimavoq. Misi-
littakkaminnik imminnut avitseqatigiissinnaanerulerput misigisimappullu immin-
nut suleqatigiittullu paarinissap qanoq pingaaruteqartiginera ilinniarfigalugu.  
Kattunnerup naammassineqarneranut ilaasumik pilersaarusiortitat sulianik 
ilisi masalinnut inersimasunik meeqqanillu suliaqartartunut tunngatillugu qani-
gisaasunik nakuusertarneq pillugu apersuiffiit atorlugit misissuinermik suliaqar-
simapput. Apersuiffiit atorlugit misissuineq katillugit inunnut ilisimasalinnut 337-
inut ullormi 24. oktobari 2018-mi kalaallisut danskisullu nassiunneqarsimavoq. 
56%-ii ilaqutariit nakuuserfigitinnermik eqqugaasut ikiorsinnaaniarlugit anger-
larsimaffimmi nakuusertarneq pillugu namminneerlutik suleqatitillu ilisimasanik 
amigaateqarlutik akipput, ilaqutariillu nakuuserfiusut pillugit susassaqartunik 
allanik qanoq isillutik pitsaanerpaamik suleqateqarsinnaanertik pillugu ilisimasa-
qarnerunissamik pisariaqartitsillutik 79%-ii isumaqarput. Tamatuma  saniatigut 
59%-ii isumaqarput susassaqartut suleqatigisatik angerlarsimaffimmi nakuu-
sertarnermut ilisimasakippallaartut. Eqqugaasut saaffiginnikkaangata inuit 
ili simasallit amigartumik ilisimasaqarnerat unammilligassanik allanik pilersitsi-
sinnaavoq. Sammisaq pillugu eqqartuinissamik annilaangassuteqartarneq eqqu-
gaasut, pingaartumik meeqqat, eqqortumik ikiorneqarnissaannut akornutaasin-
naavoq. Tamanna tunngavigalugu atuagaq ”Angerlarsimaffimmi nakuusertarneq 
- ataatsimut akisussaaffik” saqqummersinneqarpoq, taanna aallaavimmigut 
inunnik isumaginnittunngorniat ilinniartinnissaanni atorneqartussaasimavoq. 
Aammattaaq angerlarsimaffimmi nakuusertarneq pillugu ilisimasaqarnerulernis-
samut qanorlu iliorluni ilaqutariit nakuusernermik eqqugaasut pitsaanerpaamik 
ikiorneqarsinnaanerannut, inunnut ilisimasalinnut ikiuutaasussaasimavoq.  
Ilisimasaq misilittagarlu Kattunnerup pilersissimasaa innuttaasunut nakuuserfi-
gitinnermik eqqugaasimasunut neqeroorutit ineriartortinnissaanni qimarnguinni 
sulisut peqataatittarnerisigut ilanngunneqassaaq.

Suliniutit nutaat

 § Nunarput tamakkerlugu nakuusernermik eqqugaasunut najugaqartitsisarneq 
 siunnersuisarnerillu qulakkeerneqassapput.  
Nakuuserfigineqarsimasunut neqeroorutit assigiissarneqarnissaat qulakkeer-
neqassaaq. Ikiuinermi tapersersuinermilu kommuni sorleq najugaqarfiginerit 
imaluunniit inoqarfik sorleq najugaqarfiginerit apeqqutaassanngilaq. Najugaqar-
titsisarnermut neqeroorutit nakorsiartitsisarnermullu neqeroorutit ineriartortin-
neqassapput. Suiaassuseq imaluunnit suiaassutsimut qanoq isumaqarneq apeq-
qutaatinnagit innuttaasunut tamanut neqeroorutinik ineriartortitsisoqassaaq.  
Neqeroorutit nunap immikkoortuini ilaqutariinnut sullissiviit qanimut suleqati-
galugit imminnut ataqatigiissapput. Ullumikkut nunatsinni qimarnguiit amerla-
nersaat imminut pigisuupput/piumassutsimik ingerlataapput tamannalu sulisut 
ikittuinnaasarnerannik isumaqarpoq aammalu qimarnguinni sulinissamut tun-
nga vissat aalajangersimasut amigaataanerannik isumaqarluni. Tamanna Kalaallit 
Nunaanni meeqqanut inuusuttunullu pitsaanerusumik suliniuteqarnissaq pillugu 
kalaallit qallunaallu oqartussaasoqarfiisa assigiinngitsunik suliallit akornanni 
suleqatigiinneq-mi ilaqutariinnut sullivinnut sammitinneqartumut ilanngullugu 
eqqarsaatigineqarsinnaavoq. 

Suliniuteqarfigisaq 3: Angerlarsimaffinni nakuusertarnerit  
unitsinneqassapput – nakuuserfigineqarsimasunut 
 nakuusertartunullu pitsaanerusumik katsorsaasarnerit
Ilaqutariinni nakuusernermut isiginnittuusarneq meeqqanut nakuusernermik nammin-
neerlutik eqqugaasunut kingunerluuteqarujussuarsinnaavoq. Taamaammat meeqqat 
taakkualu angajoqqaavi ataatsimooqatigeeriaatsinik peqqissunik pilersitsinissaminnut 
aammalu nakuusertarnerit aqqutigalugit misigisarsimasanik suliaqarnissaminnut ikior-
neqarsinnaassapput.10

Kalaallit Nunaanni ilaqutariinnut sullissiviit sisamat misissorneqarneranni tikkuarne-
qarpoq sullissiviit piffissami sivisunerusumi ilaquttanik meeqqamillu anguniagaqar-
fiulluartumik ingerlatsinissamut periarfissaqarsimagaangamik tamanna immikkut 
pit saasuusartoq. Angajoqqaajuneq isumassuinissamullu piginnaasaqarneq ineriartor-
titsiffiunissaat siunertaralugit suliniut ilaqutariinnut sammititaq ilaqutariit ajornartor-
siutiminnik paasinnittarnissaannut ikiuuttussaavoq.11

Ilaqutariittut inuuneqarneq misissuinermi matumani Kalaallit Nunaanni qitiulluinnarluni 
illersuiffissatut aamma isigineqarpoq taamaammallu pingaarluinnartuuvoq neqerooru-
tinik ilaqutariit ataatsimoortutut isiginissaat, taamaalilluni ilaqutariittut meeqqatullu 
inuuneqarnissamut tunngavissap nukittorsarneratigut meeqqat inersimasullu naaper-

10 Oqaatigiuk.gl: Meeqqanut nakuusertarneq.
11  Isumaginninnermut Aqutsisoqarfik (2017): Kalaallit Nunaanni meeqqat inuusuttullu  

isumaginninnikkut atugarliortunut suliassaqarfimmut Namminersorlutik Oqartussat  
ikorfartuinissaat pillugu suliniutissaq: Misissueqqissaarnermut nalunaarusiaq.

tuilluartumik inuuneqassammata12. Ilaqutariit tamarmiusut eqqarsaatigalugit ikiorsiis-
sutit aallartinnissaannut periarfissaqarneq isumaqarpoq nakuusertarnerit unitsinnis-
saannut periarfissaq inissiinissallu pinngitsoortinnissaat annertuninngortartoq. 

Innuttaasut sapinngisamik assigiimmik ikiorneqartarnissamik katsorsarneqartarnissa-
millu neqeroorfigisarnissaat, nakuusernermik eqqugaasutut nakuusertutullu, pingaaru-
teqarpoq. Aammattaaq eqimattat immikkut eqqortiasut, soorlu inuit innarluutillit tar-
nikkullu nappaatillit, neqeroorutini taakkunani ilaatinnissaat qulakkeertariaqarpoq. 

Iliuusissatut pilersaarutip atuuffiani, assersuutigalugu siusinnerusukkut inooqatigisat/
aapparisat inuttut malersuisarnerannut, illersuisarnissaq siunertaralugu qarasaasiak-
kut malersuisarneq pinerluutinngortinniarneqarpoq. Qarasaasiakkut malersuisarnerup 
Pinerluttulerinermik Inatsimmut ilaalernissaa pillugu danskit naalakkersuisui qinnuigi-
neqarsimapput, tassani qanilleqqusaannginneq, najugaqarnissamut inerteqquteqartit-
sineq peeqqusaanerlu pillugit inatsisinut atuutereersunut ilassutaassalluni. 

Alliaq

Alliaq angutinut arnanullu aappaminnut, inooqatiminnut, ilaquttaminnut qanigisamin-
niluunniit inunnut allanut nakuusernermik qaasunniarnermillu ajornartorsiuteqartunut 
oqaloqatiginninnikkut katsorsaanermik neqerooruteqarpoq. Aapparisamut nakuuserfi-
gineqartumut oqaloqateqarnerit aamma neqeroorummiippoq. Siullermik nakuusernerup 
unitsinneqarnissaa sammineqarpoq. Tamatuma saniatigut inuk nakuusertartoq kaman-
nermik misigisimaleraangami qanoq pisoqartarnersoq kiisalu nakuuserneq atunngik-
kaluarlugu kamannerup aaqqiagiinnginnerullu suliarisarnissaannut qanoq pineqartoq 
iliorsinnaanersoq oqaloqatigiinnerni qitiutinneqarpoq. Alliaq 2016-imi novembarimi am-
marmalli inuit 402-t nakuuserneq atunngikkaluarlugu kamannernik aaqqiagiinnginnernillu 
suliaqarnissaminnut ilinniartinneqarsimapput. Alliaq ammarnerminiit sullitat amerlas-
susii eqqarsaatigalugit malunnaatilimmik allilerneqarsimavoq, 2020-mi Alliami sullitat 
59-iusimapput, 2022-mi 119-iullutik. Ingerlatsisimanerni suiaassutsit procentinngorlugu 
agguataarneranni 60%-ii angutaapput 40%-iilu arnaallutik. 

Alliaq qanigisariinni nakuusertarnerup unitsinniarnissaanut tapeeqataasarpoq siunissa-
milu nakuusertarneq pinaveersaartitsiffigalugu. Tamanna meeqqanut nakuuserfiusunik 
angajoqqaalinnut pingaarluinnarpoq. Taamaammat iliuusissatut pilersaarutip atuuffiani 
Alliaq ineriartortitsiffiujuassaaq. 

TUSAANNGA

Tusaannga oqarasuaatikkut siunnersuisarfiuvoq taannalu kinaassutsimik isertuussiffiu-
voq akeqaranilu. Tusaanngami siunnersortit tusarnaartarput ilungersunartullu oqaaser-
talernissaannut meeqqat, inuusuttut inersimasullu ikiorsinnaallugit. Aamma inuunermi 
pissutsit artornartut iliuuseqarfiginissaannut sakkussanik innuttaasunut tunniussiso-
qarsinnaavoq.

12  Ingemand, C. & Larsen, C.V.L. (2017): A scoping review: Well-being among indigenous children and 
youth in the Artic – with a focus on Sami and Greenland Inuit.

Tusaannga pingaartinneqartorujussuuvoq 2023-milu februaarimi Tusaanngami amma-
sarfiit sivitsorput, taamaalilluni ulloq unnuarlu ammasalerluni. Tamatuma sukkanerusu-
mik akissutisinissamut periarfissaq qaffassavaa kiisalu ulloq unnuarlu sianertoqarsin-
naalluni, pisariaqartitsineq qaqugukkut pinersoq apeqqutaalluni.

Misiligutitut suliniut: Meeqqat illui

Piffissami 2022-2024-mi Kalaallit Nunaanni meeqqat nakuusernermik atornerlunneqar-
nermillu nalaataqarsimasut meeqqanut tulluartumik suliassaqarfiillu assigiinngitsut 
aqqutigalugit qulaajaaffiginissaat pillugu misiligutitut suliniut aallartinneqarpoq. Kalaal-
lit Nunaanni meeqqat illuinik pilersitsinermi meeqqat nakuuserfigineqartut imaluunniit 
innarlerneqartut piffimmi ataatsimi suliamut ilisimasalinnit qajassuartumillu suliniu-
te qarfigineqarnissaat siunertaavoq. Taamaalilluni arlaleriarluni aamma sumiiffinni 
assigiinngitsuni arlalinni misigisimasani pillugit meeqqap oqaluttuarnissaa pinngitsoor-
tinneqassaaq. Meeqqat illuat taamaasilluni kommunit, politiit, peqqinnissaqarfiup oqar-
tussallu allat akornanni suleqatigiinnissamut illuutitigut tunngavissiivoq.

Siuliani taaneqartut suliniutit aallartereersut ilagiinnarpaat tamakkulu qanigisariinni 
nakuusertarnermut iliuusissatut pilersaarummut matumunnga soqutiginaateqarpoq. 
Tamakku iliuusissatut pilersaarummi suliniutinngortussanut taamatut isikkoqartussa-
nut imaluunniit iliuusissatut pilersaarutip iluani ineriartortitsiffigeqqinneqartussanut 
uppernarsaataapput.

Suliniutit pioreersut inerisaaffiginissaat

 § Ilaqutariinnut sullissiviit nakuuserfigineqarsimasunut qanigisaannullu ikiuun-
nissamik neqerooruteqarnerusinnaanngorlugit ineriartortinneqassapput.  
Ilaqutariinnik katsorsaanerit, pitsaaliuinerit, siunnersuinerit, ajornartorsiorto-
qar tillugu ikiuinerit katsorsaanerillu ilaqutariinnut sullissiviit suliassaraat. 
Aaq qis suussaanermut, annertussutsimut suliniutigineqartunullu tunngatillugu 
ilaqutariinnut sullissiviit assigiinngitsorujussuupput. Ilaqutariinnut sullissiviit 
ilaqutariinnut atugarliortunut kommunit pingaarnertut imaluunniit ataasiinnaal-
luni neqeroorutaanerat ataatsimoorussaavoq, soorlu ilaqutariinnut nakuuserner-
mik eqqugaasunut tunngatillugu.  
Ilaqutariinnut sullissiviit nakuusernermik eqqugaasunut qanigisaasunullu ikiuinis-
samut neqeroornissaminnut piareeqqasarnissaat pingaaruteqarpoq. Tamatuma 
Kalaallit Nunaanni meeqqanut inuusuttunullu atugarliortunut suliniuteqarneru-
nissamut suliniut 9-mi Kalaallit Nunaanni meeqqanut inuusuttunullu pitsaane-
rusumik suliniuteqarnissaq pillugu kalaallit qallunaallu oqartussaasoqarfiisa 
assigiinngitsunik suliallit akornanni suleqatigiinneq-mi ilaqutariinnut sullissiviit 
ineriartortitsiffiunissaannut ilanngunnissaa eqqarsaatigisariaqarpoq.

 § Nakuusertartunut najugaqarfissanik pilersitsinissaq, taamaasillutik nakuuser-
nermik eqqugaasut angerlarsimaffimmiiginnarsinnaammata.  
Nakuusersimasoq allamik najugaqarfissaminik ujarlertillugu nakuusernermik 
eqqugaasut angerlarsimaffimminiiginnarsinnaassapput. Nakuusersimasoq qanil-
leqqusaannginneq, najugaqarnissamut inerteqquteqartitsineq peeqqusaanerlu 

pillugit Kalaallit Nunaannut inatsisip atortuulersinnissaa pillugu Peqqussummi 
malittarisassat malillugit nakuusersimasoq angerlarsimaffimmiit anisinneqar-
sin naavoq. Aaqqiissutissamik nassaartoqartariaqarpoq, taamaaliornikkut nakuu-
sertut angerlarsimaffimmiit qimatseqqullugit periarfissaalissammat. Tassani 
politiinit qitiutitsinissaq pingaarnersiuinissarlu pisariaqassaaq, tassami ilaati-
gooriarluni nakuusersimasumut najugaqarfissamik tunniussinissaq pingaartin-
neqarsinnaassammat, innuttaasumut allat pissutigalugit najugaqarfissaanngit-
sumut taarsiullugu. 

 § Nakuusersimasunut qanigisaannullu katsorsaanissamik siunnersorneqarnissa-
mullu neqeroorutaareersut pingaarnersiorneqassapput ineriartorteqqinneqar-
tuarlutillu.  
Suliniutit Alliartut Tusaanngatullu ittut pioreersut ineriartortinnissaannut inger-
lannissaannullu aningaasanik amerlanernik immikkoortitsisoqassaaq. Inuit na-
kuusertartut katsorsaaffiginissaanni qitiutinneqartoq tassaavoq nakuusersima-
sup nakuusernerminut akisussaasarnissaa aamma nakuusersimasup timikkut 
tarnikkullu nakuusernissaa pinngitsoortinniarlugu sakkussanik tunineqarnissaa. 
Tusaanngap iluani sulisoq ingerlaavartumik qaffassarneqartassaaq, taamaalior-
nikkut kingunerluutit pillugit oqaloqatiginninnerit ingerlannissaannut periarfis-
saqalissammat. 

 § Nakuusernermik eqqugaasunut psykoterapeutiskimik katsorsartinnissamik 
 neqeroorutit.  
Suliniaqatigiiffiit arlaqartut nakuusernermik eqqugaasimasunik ikiuisarput illo-
qarfiilli tamarmik qimarngueqaratik. Tamarmik qimarnguimmiinnissamik pi sa ria-
qartitsineq ajorput, kisianni ikittuinnaat ikiorneqaratik tarnikkut nakuuserfigine-
qarnerminnit aniguisinnaasarput. Siusissumik qulakkeerinissaq suliaqartunillu 
ikiorneqarnissaq arlallit pisariaqartippaat. Nakuusernerup inuunermut navianar-
sinnginnerani nakuusernermillu eqqugaasup nakuuserfigineqarnermit aniguinis-
samut nukissaqarnerisa iliuuseqarsinnaanerisalu sanngiillinnginneranni kiisalu 
nakuusernerup meerarisarisinnaasanut sunniuteqalinnginneranni nakorsiartitsi-
sarnernik neqeroorutit nakuusernermik eqqugaasunut annguttarput.  Ulluunerani 
siunnersuillunilu katsorsaaneq nakuusernermik eqqugaasup ulluinnarni inuunera-
nut ajoqutaannginnerpaamik sunniuteqarnerpaassaaq. Innuttaasunut nakuuser-
nermik eqqugaasimasunut nakorsiartitsinikkut katsorsartinnissamut neqerooru-
tinik pilersitsisoqassaaq. Iliuusissatut pilersaarutip atuuffiani inunnut tamanut 
nakuuserfigitissimasunut neqeroorummik pilersitsisoqarumaarpoq. Katsorsar-
tinneq najuulluni qarasaasiarlu atorlugu ingerlanneqarsinnaasariaqarpoq. 

 § Ilaqutariinni isumasioqatigiinneq. 
Aningaasanut inatsimmi kontumi pingaarnermi, 30.10.45 Meeqqanut inuusuttu-
nullu suliassaqarfimmi immikkut suliniuteqarneq, periutsip ’ilaqutariini isumasio-
qatigiinneq’-p ingerlaavartumik ilinniartitsissutiginissaanut atornissaanullu 
ani ngaasanik immikkoortitsisoqarsimavoq. Suliassaq taanna Isumaginninnermut 
Aqutsisoqarfimmit isumagineqarpoq. 

Suliniutit nutaat

 § ’Angerlarsimaffinni eqqissiviilliornernut taarsiullugu oqaloqatigiinnerit’ 
Politiit programimut “Angerlarsimaffinni eqqissiviilliornernut taarsiullugu oqa-
loqatigiinnerit”-mut akisussaapput. Sulisussat eqqortut pingaarnersiuiffigine-
qarsimanngimmata ullumikkut politiit isumaginninnermilu oqartussat akornanni 
ataqatigiissaariniarnermi allaffissornikkut ilungersunartoqarpoq. Tamanna 
isumaqarpoq isumaginninnermi oqartussat ilaqutariinnut nakuusernernik ajor-
nartorsiutilinnut ilisimasaqalernissaat ajornerulertarmat ilaquttallu ilaat meer-
artallit tapersersuinissamut katsorsartinnissamullu neqeroorutit pisariaqartin-
neqartut piginagit tunniunneqartarmata. Politiit inunnillu isumaginnittoqarfiit 
akornanni suleqatigiinneq ilungersunaraangat qanoq isilluni suleqatigiinneq 
tapersersorneqarsinnaanersoq, ilaqutariillu nakuusernermik ajornartorsiorfiusut 
nassaariniartarnerat patajaallisarneqarsinnaanersoq misissortariaqarpoq. 

 § Inunnut ilisimasalinnut qanigisariinni nakuusertarnermik suliaqartunut ilinniar-
titseqqittarnerit, supervisionertitsinerit piginnaasanillu ineriartortitsinerit.  
Inuit ilisimasallit, soorlu ilinniartitsisut, perorsaasut, peqqissaanermik suliallit, 
isumaginninnermi siunnersortit allallu qanigisariinni nakuusertarnerit, taamaasil-
lunilu ilaqutariinni nakuusernernut takussutissanut siusissukkut qisuariartarnerit 
paasisarnissaannut piginnaaneqassapput. Nakuusertoqartarnera pasitsaassima-
gaanni inuttut ilisimasalittut qanigisaasutulluunnit kina saaffigineqarsinnaaner-
soq pisariitsuussaaq ersarissuullunilu.  
Ernisussiortut suliatigut piginnaasanik ineriartortitsiffiunissaannut patajaan-
nerusumik suliniuteqarneq, taamaaliornikkut angajoqqaanngortussap nakuuser-
figineqarsimanissaa pillugu ilisimasaqarnermut pasitsaassaqarnermulluunniit 
paasisaqarnissamut qisuariarnissamullu taakku pikkorinnerulissammata. Tama-
tuma saniatigut sulisut pigiinnarnissaat, sulisussarsiarineqartarnerat supervisi-
onertinneqartarnerallu qitiutinneqartuartariaqarpoq. Timikkut nakuusernermut 
misissuinissamut sakkorineqartut assigalugit tarnikkut nakuusernermik misis-
suinissamut sakkuliortoqassaaq, inunnik qaninnerpaamik sullissisut innuttaasoq 
tarnikkut nakuuserfigineqartoq sukkanerusumik paasisinnaaniassammassuk. In-
nuttaasut politiini, nakorsami, kommuni il.il. takkunneranni qanigisaasuni nakuu-
sernermik paasinninnissamut suliatigut pitsaanerusumik sakkussaqalernikkut 
sukkanerusumik angusinnaalissavagut – ikiorluarnerullugillu. 

Suliniuteqarfik 4: Qanigisaasuni nakuusertarneq pillugu 
 ilisimasaqarneq meeqqat inuusuttullu akornanni pinaveersaar-
titsineq immikkut ukkataralugu patajaallisarneqassaaq
Ilisimalikkat uppernarsaatissallu aallaavigalugit suliniutit aallartittassapput. Suliniutis-
sat aallartinneqartut qanigisariinni nakuusertarnerup annikillisarnissaanut pinaveer-
saartinnissaanullu sunniuteqarluarlutillu iluaqutaasarnissaat pingaaruteqarpoq. Sumi 
suliniutissat pisariaqartinneqarnerpaanersut, suna pillugu qanorlu suliniutissaq pisaria-
qartinneqarnersoq, kisiannili aamma suliniutissat aallartinneqartut ilumut iluaqutaa-
sar nersut paasisaqarfigissallugit pisariaqarpoq. Taamaammat nakuusertarnermut 
sulias saqarfimmi paasissutissanik katersuiuarnissaq, suliniutillu ingerlaavartumik na-
lilersortarnissaat nalilersuiffigisarnissaallu pingaaruteqartorujussuuvoq. Iliuusissatut 
pilersaarut manna atorlugu qanigisariinni nakuusertarnerup pinaveersaartinnissaanut 
appartinnissaanullu sulinermi ilisimasat tunngavigalugit toqqammavissap patajaallisar-
nissaa Naalakkersuisut kissaatigaat. 

Nakuusertarneq appartinniarsaralugu suliniutit sunniuteqarnersut uuttuiffigisinnaa-
niarlugit aammalu aningaasat suliniutillu pitsaanerpaamik pingaarnersiuiffiginissaat 
anguniarlugu paasissutissanik ingerlaavartumik aaqqissuussasumillu katersuisarnerup 
ingerlattarnissaa pingaaruteqarpoq. Politiit ukiumoortumik kisitsisinut paasissutissa-
nik suliaqartarput, tassani nakuusernernut nalunaarnerit amerlassusaat nalunaarsor-
neqartarput, qimarnguiit atuisut amerlassusaannut kisitsisinik suliaqartarput ukiullu 
sisamakkaarlugit innuttaasunik misissuinerit ingerlanneqartarput, taakkunani aamma 
nakuusertarnermut suliassaqarfimmi paasissutissat pigineqalertarput. 

Tamatuma saniatigut meeqqat inuusuttullu akornanni nakuusertarnerup pinaveersaar-
tinnissaa pillugu sulinermi tassani ilinniartoqarfiit pingaaruteqartumik inissisimapput. 
Meeqqat inuusuttullu assigiillutik inuiaqatigiinni ilaalernissaminnut piareersarneqas-
sapput. Taakku qanoq isillutik aappariilluarnissamut ilaalersinnaanerlutik, qanoq ililluni 
aaqqiagiinnginnerit qaangerneqarsinnaanerannut, qanoq iliorluni inuusuttut kulturian-
nut peqataatitsiffiusumik peqqissumillu peqataanissamut inerisaasoqarsinnaaneranut 
piginnaasanik ilisimasanillu pigisaqalersinnaassapput. Taamaammat iliuusissatut piler-
saarut aqqutigalugu qulakkeerniarneqarpoq ilinniartoqarfiit inuusuttut ilinniarnerannut 
ilaatillugu suliniutissat nakuusernermik pinaveersaartitsiffiusut siuarsarnissaannut 
ilaajuarnissaat. Ilinniartitaanermut, Kultureqarnermut, Timersornermut Ilageeqarner-
mullu Naalakkersuisoqarfik qarasaasiakkut nakuusertarnerup pinaveersaartinnissaanut 
tunngatillugu inatsisaatiminik allanngortitsisimavoq. Taamaaliornikkut aggustip ulluisa 
aallaqqaataat 2023 aallartiffigalugu qarasaasiakkut pimmatiginnittarnerup pinaveer-
saartinnissarpiaa anguniarlugu meeqqat atuarfiini teknologiip paasisaqarfiginissaanut 
aalajangersimasumik ilinniartitsisoqartalissaaq. 

Tamatumalu saniatigut qarasaasiakkut nakuusertarnernut, soorlu pinnguaatinik pinngu-
artarfinni, qitiutitsinissaq pingaaruteqarpoq. Meeqqat inuusuttullu akornanni nakuuser-
tarnermut pinaveersaartitsisoqarnissaata pingaartinnissaa iliuusissatut pilersaarummi 
kissaataavoq suliniutigineqartullu pioreersut aqqutigalugit pinaveersaartitsilluni suli-
nermi suleqatigiiffiusinnaasut inerisaaffigisinnaaniarlugit.

Suliniutit pioreersut inerisaaffiginissaat

 § Ilinniartitsissutip ”Tassa!”-p ineriartortitsiffigeqqinnissaa, tassani atuartut 
nakuusertarnerup pinaveersaartitsiffiunissaa pillugu ilinniassapput.  
Uuttuutit pingasuusut atorlugit: 1) nakuusertarneq pillugu ilisimasaqarneq, 2) 
nakuusertarnerit aaqqiagiinnginnerillu suliarisarnissaannut sakkussat, 3) immi-
nut tatiginerup nukittorsarnissaa. Misiligutigalugu suliniut siulleq 2021-mi inger-
lanneqarpoq misiligutitullu suliniut tulleq 2022-mi ukiakkut meeqqat atuarfiini 
tallimani toqqakkani ingerlanneqarluni. Suliniutigineqartoq klassinut arlalinnut 
annertusisariaqarpoq atuartullu killiliisarneq pillugu ilinniartariaqarput, qanorlu 
iliorluni imigassamik atuilluarsinnaanermut nuannattarnermullu ilinniarsinnaa-
neq ilanngullugu aammalu qarasaasiakkut nakuusertarnermut qarasaasiakkullu 
pimmatiginninnermut qanoq iliorluni maluginiagaqartoqarsinnaanersoq ilinniar-
figalugu. Misiligutitut suliniut 2 2022-mi ukiakkut meeqqat atuarfiini tallimani 
ingerlanneqassaaq. Aamma nakuuserneq pinnagu allatut iliorluni qanoq kamaqar-
nerup, aliasunnerup nukillalaartarnerullu suliarisarnissaannut atortussanik sulia-
qarnissaq anguniagaavoq. 

 § Nakuuserneq qitiutillugu innuttaasunik misissuinerit naleqqussarnissaat.  
Kalaallit Nunaanni innuttaasunik misissuinerit ukiut sisamat allortarlugit Statens 
Institut for Folkesundhed-imit suliarineqartarput. Misissuinermi sumi najugaqar-
nermi, nunap immikkoortuini inuuniarnikkullu assigiinngissutit misissorneqar-
tarput, tassa timikkut tarnikkullu peqqissuseq aamma innuttaasuni napparsima-
riaatsit. Siusinnerusukkut misissuinerni inerniliussat assersuunnerisigut 
pif fissap ingerlanerani inuuniarnikkut atugassarititat, inooriaatsit peqqissuserlu 
pil lu git ineriartornerit qulaajarneqarput. Misissuisoqarnerani nakuuserneq pil-
lugu apeq qutit ataasiakkaat maanna pigineqarput. Innuttaasunik misissuinermut 
suti gut nakuusertarnermut suliassaqarfimmi apeqqutit allat ilanngunneqarsin-
naanersut misissuiffigalugit nakuusertarneq pillugu ilisimasat katersuiffigiuar-
nissaat misissortariaqarpoq, tassa qanigisariinni nakuusertarnerup immikkut 
qitiutinneratigut, tamakku suliassaqarfimmik qulaajaanissamut tapeeqataasin-
naassapput nakuusertarnermullu suliassaqarfimmi nuna tamakkerlugu, kommu-
nini ukiunullu ineriartorneq malinnaaffigalugu. 

Suliniutit nutaat

 § Paquminarunnaarsaallunilu paasititsiniaaneq.  
Tarnikkut nakuusertarnerup qanoq pisarnera qanorlu iliorluni iliuuseqarfigineqar-
sinnaanera eqqugaasunut, nakuusertartunut qanigisaasunullu ersarissarniarlugu 
paasititsiniaasoqarnissaa pisariaqarpoq. Qanigisaasut suliaqartullu paasinnis-
sinnaannginnertik ikiuisinnaannginnertillu pillugu iliorsinnaannginnermik ilunger-
sornermillu misigisaqarsinnaasarput nakuusernermillu eqqorneqartoq tunuar-
tersinnaavoq avaaniillu paasinnittoqannginnera pissutigalugu nakuusernerup 
silarsuaannut pulagaluttuinnarluni. Nakkaannarneq assuarineqarnerluunniit 
nakuusernermik eqqugaasumit misigineqartoq nakuusernermi inuuginnarnissaa-
nut attasseqataasinnaapput. Allat namminerlu killigisaannik qanoq ataqqinnit-
toqartarnerannik qanorlu ataqqeqatigiilluni attaveqalertarnermik nutaamik 
oqaluttuaqalernissarput pisariaqartipparput. Nakuuserneq amerlasuunit misi-
gineqartarpoq, angerlarsimaffinni nakuuserneq takornartaanngilaq, nakuuser-
nerlu tilluusartaqartuaannanngilaq. Suliffeqarfiit, kattuffiit, ilinniarfiit asser-
suutigalugu paquminarunnaarsaanermi ikiorneqarnissamillu periarfissaareersut 
ersarissarneqarnissaannut pingaarutilimmik atuuffeqarsinnaapput. Tarnikkut 
nakuuserneq pillugu tamat oqaloqatigiinnerisa pitsanngorsarneqarnissaa iliuu-
sissatut pilersaarummi kissaatigineqarpoq, assersuutigalugu nuna tamakkerlugu 
tarnikkut nakuuserneq pillugu paasititsiniaanikkut, kiisalu nakuusernermik eqqu-
gaasunut siunnersuinikkut tarnikkullu nakuusernermik oqaluttuanik misigisanillu 
avitseqateqarsinnaanikkut.

8.0 Atulersitsineq aamma  
malitseqartitsineq

Iliuusissatut pilersaarummi suliniutissat iluatsilluartumik piviusunngortinneqarsin-
naassappata kommunit, kattuffiit immikkoortortallu allat attuumassutillit tamarmik 
piviusunngortitsiniarnissami peqataanissaat pisariaqarpoq. Ukioq 2023  iliuusissatut 
pilersaarutip piviusunngortinneqarnissaanik pilersaarusiornerup  aallartinnissaanut 
toqqarneqarsimavoq, tassa ukiup taassuma iluani suliniutit sorliit sukkasuumik aal-
lartinneqarsinnaanersut sorliillu allatut pilersaarusiorfigeqqaartariaqarnersut misis-
suif figineqassaaq. Nukissat Naalakkersuisut periusissaannut iliuusissatullu piler-
saa rutaannut allanut ataqatigiissillugit ukiuni tulliuttuni aningaasanut inatsimmut 
ilan ngunniarneqartassapput. Suliniutigineqartut sullitassanut atorsinnaanersut aam-
ma siunertarineqartunut sunniuteqarnersut pillugit malinnaajuarnissaq anguniarlugu 
iliuusissatut pilersaarutit malitseqartittarnissaat nalilersuiffigineqartarnissaallu 
eqqarsaataasariaqarput.

Nakuusertarnermut suliassaqarfimmi ineriartornerup ingerlaavartumik atortussan-
ngor tittarnissaa anguniarlugu aammalu paasissutissat pisariaqartinneqartut pissarsia-
risarsinnaaniarlugit Innuttaasunik misissuinermi uuttuutit amerlanerit ilanngussin naa-
niarlugit, SDU-mik oqaloqatiginninnernik naalakkersuisoqarfik aallartitsisinnaavoq. 
Piffissaq ungasinnerusoq eqqarsaatigalugu tamanna aqqutigalugu suliassaqarfimmut 
malinnaanissaq periarfissaalissaaq suliniutissanullu pinaveersaartitsiffiusussanut 
pitsaanerusumik ilisimasatigut tunngavissamik pilersitsilluni. Ullumikkut suliniutissat 
iluaqutissarsiffigineq ajukkavut amerlavallaarput tamatumunngalu tamakku sunniutaat 
ilisimaneq ajoratsigit pissutaavoq. Tamanna iliuusissatut pilersaarut manna atorlugu 
Naalakkersuisut allanngortikkusuppaat. Periusissiami suliniutissat anguniagassallu 
ingerlaavartumik malitseqartittarnissaat nalilersuiffigisarnissaallu qulakkeerniarlugu 
ukiumoortumik killiffinnut allakkianik Naalakkersuisunukartussanik suliaqartoqartas-
saaq. Suliniummi siuariartornerup ingerlaavartumik nalilersorneqartarnissaa qulak keer-
niarlugu taamaaliortoqassaaq peqatigitillugulu ingerlaavartumik nalilersuisarnerit pe-
riu sissiami suliniutinik iluarsiinissamik naleqqussaanissamillu periarfissiissapput. 

Iliuusissatut pilersaarummi nakuusertarnermut tunngatillugu paqumigisaqarnerup 
suu junnaarsinnissaa qitiutinneqarpoq. Nakuusertarneq imminuinnaq tunnganngilaq, 
inuiaqatigiittulliuna qisuariarfigisassarput. Inuiaqatigiittut nakuusernermik takunnis-
sin naanerusariaqarpugut apeqquteqarfigisarlugulu. Qanoq qisuariartarnissarput 
ilisi masariaqarparput nakuusernermillu eqqugaasut nakuusertartullu sutigut ikiorsin-
naanerlugit paasillugu. Tamanna oqartussaasutsinnut uagullu ilaqutariinnitsinnut, sani-
litsinnut ikinngutigisatsinnullu piumasaqarfiuvoq.

